
Consulta 1 	 Recibida o 17 de setembro

Nas bases indícase que poden concorrer persoas físicas, e tamén 
persoas con domicilio fóra do ámbito da convocatoria. Actualmente non 
resido en España. Podo concorrer a esta convocatoria como persoa física 
nesta situación e, no caso de que o meu proxecto resulte seleccionado, 
recibir o apoio económico?

Se isto é posible, necesitaría a Fundación RIA algunha documentación 
ademais da indicada no apartado B para realizar o pagamento, por 
exemplo o NIE? E pódese realizar o pagamento nunha conta bancaria 
doutro país da Unión Europea?

Resposta 1  	 Contestada o 22 de setembro

En relación a túa consulta, nas bases da convocatoria non se establece 
que as persoas físicas solicitantes teñan que ter necesariamente a súa 
residencia ou domicilio en España. Polo tanto, podes presentar o teu 
proxecto como persoa física aínda que actualmente residas fóra de 
España e, no caso de resultar seleccionado, recibir igualmente o apoio 
económico previsto na convocatoria.

No momento de cubrir os datos de contacto como persoa solicitante, 
deberás indicar o teu NIF/NIE e domicilio. Se actualmente non dispós 
de NIE, podes indicar o número de pasaporte como documento 
identificativo. 

En canto ao pagamento, tamén é posible realizalo nunha conta bancaria 
situada noutro país da Unión Europea. No caso de que o proxecto 
resulte seleccionado, solicitaríamos a mesma documentación que 
para unha persoa residente en España: un certificado de titularidade 
da conta bancaria na que se realizará o pagamento e unha declaración 
responsable relativa ao destino da axuda económica ao proxecto 
presentado.

Convocatoria de apoio a proxectos no Eume
Resolución de consultas 

Este documento recolle as consultas relativas á convocatoria de proxectos 
no Eume recibidas a través do enderezo consultas@fundacionria.org ata o 
momento da súa publicación, o venres 2 de outubro de 2026. 

Toda a información actualizada sobre a convocatoria, o desenvolvemento 
do proceso e as sucesivas actualizacións deste documento está 
dispoñible na páxina web da Fundación RIA.

mailto:consultas%40fundacionria.org?subject=
http://fundacionria.org/gl/convocatorias/eume

Consulta 2	 Recibida o 22 de setembro

Quería consultar si dentro de la línea de “Divulgación, educación e 
participación” sería admisible presentar un proyecto de divulgación 
que ponga en valor del patrimonio cultural y paisajístico un territorio, a 
partir de una investigación realizada para un trabajo académico previo ya 
finalizado. Por supuesto, en la propuesta a presentar plantearía nuevos 
objetivos, acciones y resultados concretos a desarrollar. 

Por otro lado, el territorio que abarca está en Pontedeume, pero parte 
del mismo estaría también en Miño. Quería saber si esto sería un 
impedimento. 

Asimismo, quería consultar si, en caso de resultar seleccionado, la 
identificación e incorporación de colaboradores de otras disciplinas y 
agentes del territorio podría definirse posteriormente como parte del 
acompañamiento técnico previsto. 

Resposta 2	 Contestada o 25 de setembro

En relación coa túa primeira consulta, está permitido que as propostas 
estean xa iniciadas antes de lanzar a convocatoria ou que dean 
continuidade a outros proxectos xa finalizados. Neste caso, trataríase dun 
proxecto de continuación dun anterior, pero con obxectivos e actuacións 
diferenciados dos desenvolvidos previamente. Aínda así, cómpre aclarar 
que, tal e como se redacta nas bases, «quedan expresamente excluídos 
os proxectos teóricos, de investigación ou planificación sen aplicación 
directa…», polo que estas iniciativas deben concretarse no territorio.

  
Polo que respecta á segunda pregunta, o proxecto presentado non ten 
que desenvolverse integramente nos cinco concellos da convocatoria 
(Cabanas, A Capela, Monfero, Pontedeume e As Pontes de García 
Rodríguez); é dicir, poden expandirse a outros municipios, sempre que o 
seu ámbito e impacto principal estean vinculados a estes cinco concellos 
e quede claramente xustificado na proposta. Polo tanto, que parte do 
ámbito corresponda ao concello de Miño non sería un impedimento, 
sempre que se acredite de maneira inequívoca a contribución nos cinco 
concellos obxecto da convocatoria e a incidencia do proxecto neles.

  
Finalmente, polo que respecta á identificación de axentes e posibles 
colaboradores, pode preverse na fase posterior de acompañamento 
técnico. 

Consulta 3	 Recibida o 24 de setembro

Quería consultarvos que pasa coas propostas que se presenten e que 
non acaden financiamento ou non sigan adiante na convocatoria. Seguen 
sendo propiedade do propoñente?

En ocasións anteriores tennos pasado propoñer proxectos en 
convocatorias ou mesmo en reunións con terceiros, que non saen 
adiante, pero despois de meses ou anos ver que outros as executan 
como propias.

Resposta 3	 Contestada o 25 de setembro

A idea ou proposta orixinal mantén a súa titularidade por parte da 
entidade que a presenta. O feito de que unha proposta non acade 
financiamento ou non teña encaixe no marco desta convocatoria non 
implica, por si mesmo, unha cesión da súa titularidade nin da autoría da 
iniciativa. 
  
Así mesmo, no caso de que unha determinada proposta non teña cabida 
nesta convocatoria, pero nun momento posterior xurda un contexto, 
oportunidade ou marco axeitado para poder desenvolvela, teríase en 
consideración a entidade que a promoveu e presentou orixinalmente.

Consulta 4	 Recibida o 28 de setembro

Dende esta asociación queriamos preguntar se sería viable solicitar 
axuda para acondicionar un local para reunións e dotalo duns aseos, para 
poder facer reunións, cursos, etc , o que implicaría a dotación dun mínimo 
mobiliario e equipamento, ao que se accede dende o primeiro claustro, 
chamado de hospedería, do Mosteiro de Monfero.

A propiedade é do Arcebispado de Santiago de Compostela, e ten un 
convenio coa Xunta de Galicia para o seu mantemento e conservación.

Resposta 4	 Contestada o 01 de outubro

As actuacións relacionadas coa «reforma, rehabilitación ou construción 
de edificios...» están contempladas na convocatoria, sempre que, tal e 
como se establece nas bases, teñan como obxectivo «recuperar, crear ou 
mellorar actividades económicas ou servizos».

Polo tanto, a actuación de rehabilitación deberá estar vinculada a unha 
finalidade concreta que teña unha implicación directa no territorio e 
contribúa aos principios e obxectivos da convocatoria.


